КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
Коми Республикаын уна патераа керкаяс капитальнӧя дзоньталӧм  нуӧдӧм вылӧ меставывса сьӧмкудъясӧ субсидия юклан 

методика вынсьӧдӧм йылысь
«Оланін да коммунальнӧй овмӧс выльмӧдӧмлы отсӧг сетан фонд йылысь» Федеральнӧй оланпас да «Коми Республикаын стрӧитчӧм, олысьясӧс бур, лӧсялана оланінӧн да оланін да коммунальнӧй овмӧслӧн услугаясӧн могмӧдӧм» Коми Республикаса канму уджтас йылысь» Коми Республикаса Веськӧдлан котырлӧн  2012 во кӧч тӧлысь 28 лунся 413 №-а шуӧм олӧмӧ пӧртӧм, а сідзжӧ оланін фонд видзӧмсӧ да уна патераа керкаясын ӧтувъя эмбур капитальнӧя дзоньталӧм серти уджъяс нуӧдӧмсӧ могмӧдӧм вылӧ Коми Республикаса Веськӧдлан котыр шуис: 
Вынсьӧдны Коми Республикаын уна патераа керкаяс капитальнӧя дзоньталӧм нуӧдӧм вылӧ меставывса сьӧмкудъясӧ субсидия юклан методика  содтӧдын индӧм серти.

2013 вося сора тӧлысь 31 лун

Коми Республикаса Веськӧдлан котырлӧн

2013 во сора тӧлысь 31 лунся 272 №-а шуӧмӧн

(содтӧд)
Коми Республикаын уна патераа керкаяс капитальнӧя дзоньталӧм  нуӧдӧм вылӧ меставывса сьӧмкудъясӧ субсидия юклан 
МЕТОДИКА
Коми Республикаын уна патераа керкаяс капитальнӧя дзоньталӧм  нуӧдӧм вылӧ меставывса сьӧмкудъясӧ субсидия сетан условиеӧн лоӧ Коми Республикаын  муниципальнӧй юкӧнъясӧн (водзӧ — муниципальнӧй юкӧнъяс) муниципальнӧй юкӧнъяслы «Оланін да коммунальнӧй овмӧс выльмӧдӧмлы отсӧг сетан фонд йылысь» Федеральнӧй оланпаслӧн 14 статьяын индӧм  сьӧма отсӧг сетан условиеяс олӧмӧ пӧртӧм.
Субсидияяс юклӧм, мый сетӧны меставывса сьӧмкудъяслы сьӧм тшӧт весьтӧ, мый пасйӧма Коми Республикаса Веськӧдлан котырлӧн 2012 во кӧч тӧлысь 28 лунся 413 №-а шуӧмӧн вынсьӧдӧма «Коми Республикаын стрӧитчӧм, олысьясӧс бур, лӧсялана оланінӧн да оланін да коммунальнӧй овмӧслӧн услугаясӧн могмӧдӧм» Коми Республикаса канму уджтас олӧмӧ пӧртӧм могысь  уна патераа керкаяс капитальнӧя дзоньталӧм вылӧ рӧскодъяс сьӧм тшӧт сетӧм могысь лӧсялана во вылӧ Коми Республикаса  республиканскӧй сьӧмкудйын, збыльмӧдсьӧ муниципальнӧй юкӧнъяс костын мындаын, мый индӧны татшӧм формула серти:
СiМО = (ViМО / ∑ViМО )x CРБ,

кӧні:

СiМО - субсидия мында, мый торйӧдӧны і муниципальнӧй юкӧнлы  уна патераа керкаяс капитальнӧя дзоньталӧм серти рӧскод вылӧ;

ViМО - сьӧм ыджда, мый пасйӧма уна патераа керкаяс капитальнӧя дзоньталӧм нуӧдӧм серти муниципальнӧй юкӧнлӧн сьӧмкудйын лӧсялана  финансӧвӧй во вылӧ;
∑ViМО - ӧтувъя сьӧм ыджда, мый пасйӧма уна патераа керкаяс капитальнӧя дзоньталӧмсӧ нуӧдӧм серти муниципальнӧй юкӧнъяслӧн сьӧмкудйын лӧсялана финансӧвӧй во вылӧ;
CРБ - сьӧм, мый пасйӧма уна патераа керкаяс капитальнӧя дзоньталӧм серти рӧскод вылӧ лӧсялана финансӧвӧй во вылӧ Коми Республикаса  республиканскӧй сьӧмкудйын. 

Муниципальнӧй юкӧнлӧн сьӧмкудлы тайӧ методика серти индӧм субсидия ыдждаыс вежсьӧ сэк, кор уна патераа керкаяс дзоньталӧмсӧ нуӧдӧм вылӧ лӧсялана финансӧвӧй во вылӧ сьӧм муниципальнӧй юкӧнъяслӧн сьӧмкудйын пасйӧм ыдждаыс ичӧтджык субсидия юклӧм дырйи арталӧм ыдждаысь. 

Вежсьӧмыс збыльмӧдсьӧ уна патераа керкаяс капитальнӧя дзоньталӧмсӧ нуӧдӧм вылӧ меставывса сьӧмкудъяслы субсидия сетӧм вылӧ ӧнія финансӧвӧй во вылӧ Коми Республикаса республиканскӧй сьӧмкудйын пасйӧм сьӧм мындаын, та дырйи субсидия сьӧмсӧ сетӧны сы мында, мый могмӧдӧ пайӧн сьӧма могмӧдӧмсӧ. Лӧсялана во вылӧ Коми Республикаса республиканскӧй сьӧмкуд сьӧм да і муниципальнӧй юкӧнлӧн  меставывса сьӧмкуд сьӧм тшӧт весьтӧ уна патераа керкаяс капитальнӧя дзоньталӧм вылӧ рӧскод пайӧн сьӧма могмӧдан медічӧт ыдждаыс оз вермы лоны ичӧтджыкӧн пайысь, мый индӧма Коми Республика вылӧ лӧсялана во вылӧ Канму ӧткотырса веськӧдлӧмлӧн - Оланін да коммунальнӧй овмӧс выльмӧдӧмлы отсӧг сетан Фондлӧн -  помшуӧмӧн. 

